
Zdravo!
Te počminipe ki škola tano jek nevo 
hem šužo vakti hem tuke hem te 
čhaveske/ čhijake. Amen nadinajamen 
kaj tumenge ka ovel fino hem o vakti ki 
angluniškola ka ovel zabavno, sigurno 
hem edukativno celo familijake.

Ki akaja brošura kedindžam informacie 
hem godžaver savetia so tumare 
familijake ka del šukar početak.

Ako isitu pučibe šaj uvek te kere lafi e 
personalea ki tli angluniškola.

Šukar alen!

Ki angluniškola tlo čhavo sikljola neve buča hem razviinipe 
khelibaja, te kerol hem te istražini korkori, ki grupa hem 
zaedno bare manušencar.

Ki angluniškola isi edukcia so stimulirini hem angažirini e 
čhaven. I Edukacija ikeripe ko angluniškolako sikavibaskoro 
plani. Amen khelibaja iskoristinaja e čhavengiri radoznalost 
hem želja te khelen. E čhavengere interesia hem potrebe 
utečinena sar amen planirinaja o sikavibe.

Tu šaj buteder te čitine ko angluniškolako sikavibaskoro 
plani ki Skolverkets web strana. O plani isile buteder 
informacie bašo e školakoro cili hem zadača.

Isto pravo sa e čhavenge
Sa e čhaven isilen isto pravo ki sigurno sredina, bizi 
diskriminacija hem lošnipe. Amen keraja aktivno buti bašo e 
čhavengoro pravo hem borinajamen protiv sa o forme kotar 
lošnipa.

E čhavengoro 
sikljojbe hem 
razvoj ko maškar

E čhavengiri edukacia hem razvoj ko maškar4

B Y T T  M O T  ” I N T R O B I L D ”  M E D  K R O K A R

Zdravo! 
Amen 

sakavaja tuke 
i angluniškola. 
Ava amencar!

Ked tlo čhavo 
ka počmini ki 
angluniškola
E angluniškolako vakti počmini indrodukcijaja kote so isitumen 
mogučnost tu hem tlo čhavo te upoznainen e personalen, e 
angluniškola hem lengere rutine. Ki introdukcia ka šaj te puče e 
personale hem te phene so te čhaveske valjani.

Palo o sikljojbe ka ovel panda mogučnostia te kere lafi hem te 
dikhetu e personalea ki angluniškola. Akate isi primeria ko esavke 
sastankia so šaj te očekuine. 

	» Sekova diveskere sostanokia – kratko pregled sar sine te 
čhaveske odova dive.  
Zakažin jek termini e personalea ako poviše mangea te vakere 
lencar.

	» Muabeti bašo o razvoj – Bašo te čhaveskoro šukaripe, 
potrebe, razvoj hem sikljojbe. 

	» Roditelsko sostanoko – sar osetinipe tlo čhavo ki škola, 
informacia bašo e angluniškolaki zadača, cilia hem aktuelno 
proektia. 

	» Angluniškolaki anketa – jek puti ko berš ka dobine anketa 
bašo sar tu doživinea i angluniškola. Tle odgovoria pomožinena 
amen te ova pošukar hem te bajrara amari buti.

Keda i Abbis počmindža te džal ki angluniškola 
olako dat hine laja ko početak. Zaedno čiče e 
Abbisakiri jakna ki zakačalka sakova sabaj. 

I Abbis but mangela te crtini hem ko početak 
but puti i Abbis crtija zaedno nekasaja kotar o 
Personali. Dok oj odova kerdža lakere amala 
kheldže peske trujal. Palo disavo vakti i Abbis 
manglja te ovel olencar hem te kheljol. 

Keda alo vakti te odmorinenpe i Abbis sine 
but umorno hem oj pašlili hari te sovel. Keda 
o sikljobe zavšindža olakoro dat upoznaindža 
e personale hem osetindžape sigirno so e 
Abbisake sine šukar ki angluniškola.  

Obeležin te 
čhavengere šeja 

anavea

Zabrana ko orašasto 
plodia 
Zabranimo i te ljolpe hem te 
servirinipe orašasto plodia, 
kikirikija, bademia, hem sesami 
ki angluniškola. Orašasto plodia, 
bademia hem sesami šaj te kerol 
phare alergično reakcie. I zabrana 
važini hem andre hem avri, celo dive. 

Praktično informacia
O hajbe ki škola
Ki angluniškola servirinipe sabaluko, 
ručko hem užina sekova dive. O 
hajbe ikeripe ko savetia kotar 
Livsmedelsverket či te šaj o čhave 
te ovel olen šukar hem sasto hajbe 
sekova dive. Amen servirinaja hajbe 
so isile. Mahunarke hem sezonakere 
emišija hem zelenipa.

Dali te čhaveske valjani posebno 
hajbe? Tegani ka valjani te predaine 
podatke bašo te čhaveskere 
potrebe ki webstrana: goteborg.se/
matiforskolan.

Šeja prema o vreme
Ki angluniškola ikljovaja but avri 
hem odoleske i važno te oven šeja 
prilagodime e vremeske. Te meninipe 
hem ekstra šeja šukar te oven ki 
angluniškola či te šaj uvek to čhavo te 
osetinipe udobno.

O Jojo mangela hajbe. Ki angluniškola o Jojo hala sa so ka 
servirinipe. O personali dikhela keda o Jojo tano odothe o amala 
mangena te probinen buteder. Nekoj probini brokoli prvo puti 
hem javer ljola poviše sosi. O Jojo več halja. 

Te halpe zaedno i tano but važno ki angluniškola. O personali 
hem o čhave kerena lafi kotar sa diso džikote hana. Savi forma 
isi jeke kompire? Kaskoro redo i te ljol grašako? O Hajbe ulo jek 
mogučnost te probinipe sa diso tari čhib ki matematika. Ama isto 
te ovelpe šukar amal, isto keda halape. 



Kozom koštini e 
angluniškolakoro than?
Sekova masek platinea jek naknada 
bašo e čhaveskoro than. I naknada 
zavisini te khereskoro celokupno 
porezi ki plata. Isto o sambo so 
nane starateli i uključimo ko ukupno 
kherutne prihodia. 

Tut isitu odgovornost te predaine tačno 
podatke hem važno i te informirine so 
posigate ko promene ki ekonomia ki 
tli familija hem ako selinena tumen ja 
ako odvinena ja spoinena tumen. Ako 
e familija nanela porezeske prihodia ka 
pisine 0 (nula) keda ka pheren tumare 
prihodia. 

Buteder informacie ka arakhe ko 
goteborg.se/ forskoleavgift. 

Ograničimo bučakoro vakti 
Nilajeske buteder angluneškole 
phandenape. Ako te čhaveske trebela 
angluniškola ko odova periodi isi 
nilajeskere phravde angluneškole.

Štar puti ko berš e angluniškola 
isila studiribaskere dive. Tegani i 
angluniškola tani phanli hem tlo čhavo 
i tano slobodno. Ako tu našti te ove 
slobodno tegani tlo čhavo šaj te ovel 
ki angluniškola soj phravdi ko odola 
studiribaskere dive. 

Aktuelno praznikia hem studiribaskere 
dive šaj te arakhe ko goteborg.se/
forskola.

Aplikacie so lokjarena tlo 
dživdipe 
Unikum Familj
Ki aplikacija Unikum Familj šaj te sledine 
te čhaveskoro dive, razvoj hem sikljojbe 
ki angluniškola, direktno ko tlo mobilno. 
Tu dobinea poraka so desinipe ki 
angluniškola hem javer važno informacia 
so tu valjani te džane.

Preuzmin Unikum Familia ki aplikacia 
App store ja Google Play ili logirin tut 
ki web strana start.unikum.net. 

IST Home Skola
Pišin te čhaveskoro vakti ki 
angluniškola ki aplikacia IST Home 
Skola. O vakti so ka pišine trebela 
te ovel o vreme keda tu kerea buti, 
rodea buti ja keda arakhea čhave 
(ikluzivno o vakti putujbakse). 

E čhavengoro vakti odlučini keda i 
angluniškola phravela hem phandela 
hem keda o personali kerela buti. 
Ako valjani te menine o vakti odova 
ka kere ki aplikacia najhari duj kurke 
angleder.

Ako našti te upotrebine i aplikacia 
ka upotrebine pismeno poruka ki 
angluniškola. Privremeno promene ka 
kere jek dive angleder. Keda tu sian 
slobodno to čhavo da isto slobodno.

Praktično informacia10



11

Keda tlo čhavo trebela te ovel khere?
	» Ako o personali procenini kaj o 

čhavo i but čhindo ja nanele takati 
te kheljol ko angluneškolakere 
aktivitetia.

	» Keda isi temperatura - e čhave 
na valjani te ovel ole temperatura 
najhari 24 saatia angleder te 
iranipe ki angluniškola. 

	» Keda isile zarazno nasvalipe. 

	» Keda i rana thavdela ja aksemi - o 
čhavo šaj te iranipe keda o rane 
šukile. 

	» Keda isi problemia ko vodži ja 
čhadipe ili prolif. Keda o čhavo 
halja normalno hem nasinele 
simtomia najhari 48 saatia.

	» Molinaja tumen te vakeren amenge 
keda tlo čhavo ka iranipe ki 
angluniškola te šaj te planirina te 
ovel buteder personali ki buti.

E angluniškolakiri uprava sledini o 
rutine baši higiena kotar i Västra 
Götalandsregionen. 

Keda tlo čhavo i 
nasvalo
Tlo čhavo mora te ovel sasto te šaj te kheljol hem te ovel 
aktivno ki angluniškola. Keda tlo čhavo ka nasvaljol ka 
informirine e angluneškola so posigate. Javintu ja pišin poruka 
ko odelenie hem registririn ki aplikacia IST Home Skola.

Šužo početak 
angleder te 
počminen ki škola
O Istražuibe sikavela kaj o sikljojbe ki angluniškola 
isila but značajnost ke čhavengoro školuibe. 
Ki khelibaskiri sredina bajrarena o čhave ple 
sposobnostia sar soj i čhib. 

O studie sikavena kaj o čhave so gele ki 
angluniškola isilen prednost hem ki čhib hem ki 
matematika keda ka počminen ki škola.

Ki angluniškola o čhave sikljovena sar na primer:  

	» te suradžinen

	» te delinen javerencar

	» te rešinen problemia

O čitibe bajrari e 
čhavengiri fantazia 

hem vokabulari.

O Mille nakhela kotar jek gradževina 
ko drumo dži ki angluniškola. Odova 
ka ovel jek nevi sala bašo sport. But i 
šukar mislini o Mille, odothe isi but so 
te dikholpe. Keda kedindžepe o Mille 
phendža ple amalenge bašo o bageri. 

Javer dive i angluniškola nakhela kotar 
i gradževina te šaj sarine te dikhen so 
desinipe odothe. Keda ola irandžepe 
ki angluniškola o Mille hem leskere 
disave amala gradinena korkori pli 
gradževina ko dvoro.  



Podrška e familienge 
Dali mangea te zojrakere tlo odnos 
te čhavea ja te te dobine podrška te 
ove pošukar dat/daj? 

O ABC sastankia hem javera 
kursia dena predlogia, khedipe 
thaj smernice- digitalno ja ko than. 
Čitin buteder so isi paše ki tute ko 
goteborg.se/foraldrastod.

Disavo puti e familienge hem 
čhavenge valjani ekstra podrška, 
na primer keda keralape lafi bašo 
e čhavengoro razvoj hem sastipe. 
Ako te čhave isile pomoč kotar 
buteder organizacie tegani isi 
tumen pravo ko jek SIP (koordirimo 
individualno plani), puč e direktore ki 
angluniškola.

Ki škola isi amen 
službeno tajna 
Sa e personale ki angluniškola 
isilen službeno tajna hem našti te 
delinen lično informacie nekasaja 
soj avrial.

Sa o čhave tane 
osigurime 
Sa o čhave ki angluniškola soj 
tane registririme ko Göteborg 
tane osigurime kotar nesreče 
celone diveske. O osiguranje 
važini samo ako desinipe disavi 
nesreča. Čitin buteder bašo čhave 
hem učenikongoro osiguranje ko 
goteborg.se/forskola.

Suradžibe e 
čhavengere 
šukaripaske
Sa e čhaven valjani te ovel olen mogučnost te razviinenpe 
hem te osetinenpe šukar ki angluniškola. Ki angluniškolakiri 
uprava isi specialno pedagogo, logopedi hem psikologo 
hem amen suradžinaja e cetralaja bašo čhave-BVC, e 
socijalaja hem javera organizaciencar so isilen kontakt e 
familijaja.

14 Suradžibe e havengere šukaripaske

E angluneškolakiri uprava odgovorini bašo buteder 
kotar 20 phravde angluniškole, 360 komunakere 
angluniškole hem bašo 25 000 čhave ko Göteborg. 

Ki angluniškola isi difirentno profesionalno bučarne so kerena buti 
jekajek či te den e čhaven jek zabavno, sigurno hem edukativno 
dživdipe. 

E direktore isile i šerutni odgovornost hem dikhola odothe i buti 
te kerolpe sar so valjani. E angluniškolakere sikavne dikhena i 
edukacia te ikeripe ko sikljobaskoro plani hem i sodržina te ovel 
edukativno. Hem o angluniškolakere sikavne hem o okola so 
arakhena e čhaven pomožinena ko sikavibe hem razviibe.

Tu šaj te čiine buteder baši organizacia hem bučakoro than e 
angluniškolakiri uprava ko Göteborgs Stad ki amari web stranica 
goteborg.se/forskoleforvaltningen.

Organizacia hem 
odgovornost

Isitu pučibe?
Kontaktirin angluniškolakoro servis ko  
goteborg.se/forskoleservice 
 
Telefoneskoro vakti  
ponedelniko-petak 8-16.30 saati  
Telefoni: 031-365 09 60
 
Göteborg Stads  
kontaktiribaksoro centar 
Akate šaj te dobine pomoč  
ko buteder čhibja.
Telefoni: 031-365 00 00 
 
Ko goteborg.se/forskola arakhena buteder informacie 
bašo angluniškole ko Göteborg hem šaj dena tumaro 
mišljenje baši i angluniškola. 

Sledin e 
angluneškolakiri 

andministracia ko 
Facebook hem Linkedin 

bašo o nevipe hem 
informacie so desinipe 

ko foro Göteborg ko 
angluneškole.


